
Efni: Umsögn um tillögu til þingsályktunar um vernd og orkunýtingu landsvæða

Vísað er til erindis umhverfis- og samgöngunefndar Alþingis, dags. 26. janúar sl., þar sem 
boðið var að senda inn umsögn um tillögu til þingsályktunar um áætlun um vernd og 
orkunýtingu landsvæða, sbr. 370. mál á 151. löggjafarþingi. Umsögn þessi er sett fram 
fyrir hönd Orkuveitu Reykjavíkur (OR) og dótturfélaga hennar sem sinna framleiðslu, sölu 
og dreifingu rafmagns og heits vatns, saman nefnd OR samstæðan í umsögn þessari.
OR samstæðan fagnar framangreindri tillögu enda eru þar á meðal nauðsynleg svæði til 
orkunýtingar fyrir núverandi og framtíðar raforku- og varmaframleiðslu sem tengjast 
félögunum settir í nýtingarflokk nái hún fram að ganga. Brýnt er að svo verði enda þá 
hægt að ganga til frekari rannsókna og hefja undirbúning að þeim aðgerðum sem nauð- 
synlegar eru svo hefja megi nýtingu þeirra kosta sem um ræðir. Ekki verður horft fram hjá 
því að langur tími hefur farið í málsmeðferð tillögunnar en fyrstu gögn vegna hennar 
sendu OR og Orka náttúrunnar (ON) frá sér árið 2014. Það er því ljóst að á þeim 6 árum 
sem liðin eru síðan þá hefur ekki verið hægt að rannsaka svæði, gera langtíma áætlanir 
auk þess sem það hefur valdið ákveðnu raski vegna þróunar á nýtingu svæða til lengri 
tíma litið. Það er vissulega miður en OR samstæðan bindur miklar vonið við að málið nái 
fram að ganga í þetta sinn.
Þá verður það að teljast ákveðinn ágalli að niðurstaðan um orkukosti sem tillagan geri 
grein fyrir byggir ekki á heildrænu hagsmunamati líkt og lög um verndar- og orkunýtingar- 
áætlun nr. 48/2011 gera ráð fyrir, enda skiluðu faghópar 3 og 4 ekki flokkun á orkukostum 
né gáfu þeim einkunn.

Í rammaáætlun eins og hún er úr garði gerð í dag er ekki gert ráð fyrir því að tekin séu frá 
auðlindasvæði fyrir hitaveitu nálægt þéttbýli til langrar framtíðar því að þær upplýsingar 
sem leggja skal fram eru of ítarlegar þegar verið er að taka frá svæði sem skal nýta eftir 
nokkra áratugi. Það er mikilvægt að regluverk geri ráð fyrir slíku enda mikilvægt til að 
tryggja þarfir hitaveitna til langrar framtíðar. Þá þarf einnig að gera betrumbætur á reglum 
á sviði orkumála með það að markmiði að auka skilvirkni leyfisferla fyrir jarðhita.

Að öðru leyti vísa OR samstæðan til fyrri umsagnar OR og ON til Alþingis, dags. 5. apríl 
2017, á löggjafarþingi 146 vegna samhljóða tillögu og nú er lögð fram. Verði eftir því 
óskað eru OR samstæðan reiðubúin að gera frekari grein fyrir sínum sjónarmiðum sem 
og svara þeim spurningum sem kunna að vakna.

